Comhairle Contae Fhine Gall
FINGAL COUNTY COUNCIL
Roinn na Seirbhísí Uisce
Oibritheoir Ionaid Sealoibre/Rialaitheoir Próiseas Cóireála Uisce 
(Sealobair)
Ionad Cóireála Uisce Léim an Bhradáin

Cáilíochtaí, Dualgais & Sainchuntas Poist
1. CARACHTAR
Beidh dea-cháil ar gach iarratasóir.
2. SLÁINTE
Ní mór go dtabharfaidh gach Iarratasóir le fios go mbeidh sé/sí in ann seirbhís rialta agus éifeachtúil a chur ar fáil.
3. OIDEACHAS, OILIÚINT, TAITHÍ, ETC.
Ní mór go gcomhlíonfadh gach Iarratasóir an méid seo a leanas:
(a) Caighdeán oideachais ar chaighdeán a chuirfidh ar a c(h)umas dualgais an phoist a chur i gcrích go sásúil.
(b) Tuiscint bhunúsach ar mhatamaitic agus a bheith in ann ríomhanna uimhríochtúla bunúsacha a dhéanamh trí úsáid a bhaint as áireamhán leictreonach.
(c) Tuiscint bhunúsach ar eolaíocht agus ar cheimic agus a bheith in ann, go háirithe, ríomhanna a dhéanamh a bhaineann le láidreacht/tiúchan tuaslagán.
(d) Tuiscint bhunúsach ar na prionsabail a bhaineann le tomhas sreabhaidh agus na haonaid ina dtomhaistear sreafaí
(e) Tuiscint bhunúsach ar mheáchain, toirteanna agus tomhais, agus a bheith in ann ríomhanna agus tiontuithe a dhéanamh trí úsáid a bhaint as áireamhán leictreonach.
(f) Tuiscint shásúil ar Shláinte & Sábháilteacht agus go háirithe chomh fada is a bhaineann le hobair le nó in aice le trealamh leictreach agus meicniúil, agus obair le ceimiceáin, agus obair i saotharlann.
(g) Tuiscint bhunúsach ar shláinteachas chomh fada is a bhaineann le huisce óil atá glan agus sábháilte a chur ar fáil.
(h) Eolas sásúil ar ionad meicniúil.
(i) Inniúlacht bhunúsach in úsáid ríomhairí.
(j) A bheith in ann cumarsáid a dhéanamh go héifeachtach, tuairiscí sealoibre beachta a chur i dtoll a chéile, ó bhéal agus i scríbhinn.
(k) Tuiscint ar an tábhacht a bhaineann le taifid scríofa beachta agus mionsonraithe a choimeád.
(l) Láncheadúnas tiomána chatagóir B. 
Áirítear i measc na gcáilíochtaí atá inmhianaithe, ach nach bhfuil riachtanach:
(m) Eolas maith oibre ar an bPróiseas Cóireála Uisce (Ól)
(n) An Cúrsa Oibritheora Ionad Cóireála Uisce FETAC a bheith déanta
(o) Cárta pas shábháilte a bheith aige/aici.
(p) Cúrsa i Sláinteachas Cóireála Uisce a bheith déanta
(q) Bhainfeadh buntáiste suntasach le Cáilíocht Teicneora ar Leibhéal 6 ar an gCreat Náisiúnta Cáilíochtaí in Eolaíocht an Chomhshaoil, Ceimic nó Innealtóireacht Mheicniúil.
4. DUALGAIS

Áirítear i measc dhualgais agus fhreagrachtaí an phoist, ach níl siad teoranta do:-

Dualgais Ghinearálta:
(a) Is é dualgas & feidhm bhunúsach an Oibritheora Ionaid/an Rialaitheora Próiseas Ionad Cóireála Uisce, oibriú an ionaid agus an phróisis chóireála a mhonatóiriú agus a rialú d’fhonn a chinntiú go bhfuil uisce óil atá glan agus sábháilte á chur ar fáil de réir riachtanais Rialacháin an Aontais Eorpaigh (Uisce Óil) 2014 [IR 122/2014] agus d’fhonn a chinntiú go bhfuil an t-ionad á oibriú ar an mbealach is fearr agus is féidir de réir an chleachtais is fearr.
(b) Tuairisceoidh an tOibritheoir Ionaid/ an Rialaitheoir Próiseas Ionad Cóireála Uisce don Innealtóir Ionaid, nó d’aon bhall den fhoireann maoirseachta a d’fhéadfadh an tInnealtóir Ionaid a ainmniú ó am go chéile.
(c) Beidh dualgas ar an Oibritheoir Ionaid/ Rialaitheoir Próiseas Ionad Cóireála Uisce éide Chomhairle Contae Fhine Gall a chaitheamh nuair a bhíonn sé/sí ar dualgas ag an ionad cóireála.
(d) Tá Ionad Cóireála Uisce (Ól) Léim an Bhradáin i mbun feidhme go leanúnach, 24 uair an chloig, 365 lá sa bhliain. Beidh dualgas ar an Oibritheoir Ionaid/ Rialaitheoir Próiseas Cóireála Uisce sealanna a oibriú i rith na n-amanna seo agus beidh sé/sí ag obair ina (h)aonar níos mó ná 70% den am, rud a chiallaíonn go mbeidh gá le breithiúnas ciallmhar agus tionscnaíocht. (Tá an patrún sealoibre bunaithe ar 6 Oibritheoir Ionaid ag obair sealanna 8 n-uair an chloig thar uainchlár 6 seachtaine).
(e) Na Nósanna Imeachta Caighdeánacha (NICanna) atá i bhfeidhm san ionad a chur i bhfeidhm agus a leanúint mar aon le haon NICanna athbhreithnithe a d’fhéadfadh Comhairle Contae Fhine Gall nó Uisce Éireann a bhunú ó am go ham chun oibriú agus cothabháil cheart an ionaid a chinntiú de réir an dea-chleachtais agus é mar aidhm riachtanais Rialacháin an Aontais Eorpaigh maidir le hUisce Óil a chomhlíonadh.
(f) D’fhonn a chinntiú go bhfuil an t-eolas is déanaí aige/aici maidir le dea-chleachtas reatha, a bheith ar an eolas faoi riachtanais reachtacha agus doiciméid treorach a d’fhéadfadh an Ghníomhaireacht um Chaomhnú Comhshaoil a eisiúint ó am go ham maidir le cóireáil agus táirgeadh uisce óil.
(g) Monatóireacht a dhéanamh ar athruithe sa Cháilíocht Amhuisce agus Tástálacha Crúsca a dhéanamh chun an dáileadh ceart de cheimiceáin théachtacha agus fhlocasacha a oibriú amach chun feidhmiú ceart an ionaid a chinntiú de réir dea-chleachtais.
(h) Freastal ar aon oiliúint a d’fhéadfadh Comhairle Contae Fhine Gall nó Uisce Éireann a éileamh ó am go ham.
(i) Is coinníoll den cheapachán é sa chás nach mbeidh cúrsa oiliúna Oibritheoir Ionad Cóireála Uisce FETAC déanta ag an iarratasóir rathúil, nuair a cheapfar é/í, go mbeidh air/uirthi freastal ar oiliúint fhoirmiúil dá leithéid agus go mbeidh air/uirthi pas a fháil i ngach scrúdú laistigh de 12 mhí óna c(h)eapachán. Déanfar an ceapachán a fhoirceannadh mura déantar an cúrsa agus mura bhfaightear pas i ngach scrúdú dá leithéid laistigh den fhráma ama 12 mhí.
Dualgais Shonracha:
(a) Glacadh le bulc-cheimiceáin isteach san ionad agus maoirseacht a dhéanamh ar sheachadadh bulc-cheimiceán.
(b) I rith gach tréimhse sealoibre, feidhmiú na n-uirlisí a sheiceáil agus nuair is gá, iad a ghlanadh agus a athlíonadh le himoibrithe cearta d’fhonn feidhmiú ceart a chríochnú go leanúnach. Aon mhífheidhm nó ní a éilíonn iniúchadh níos mionsonraithe a thuairisciú don mhaoirseoir. Leibhéil agus stoic imoibrithe a thaifeadadh agus a thuairisciú nuair atá an stoc íseal ionas gur féidir stoc a ordú go tráthúil.
(c) I rith gach tréimhse sealoibre, leibhéil agus stoic ceimiceán a thaifeadadh agus a thuairisciú nuair atá an stoc íseal ionas gur féidir stoc a ordú/a athsholáthar go tráthúil.
(d) Seiceáil de láimh (i.e. ní le huirlisí) a dhéanamh ar pharaiméadair cáilíochta uisce ag na céimeanna éagsúla den phróiseas cóireála uisce (e.g. iarmharach clóirín, dath, alúmanam tuaslagtha, moirtiúlacht etc.)
(e) Iniúchtaí gnáthaimh agus córasacha a dhéanamh ar an ionad ar fad chun feidhmiú ceart a dheimhniú (seichimh chúliarmhartha scagairí mar shampla) agus chun aon mhífheidhmeanna a aithint. Loga(í) a choimeád go beacht agus a nuashonrú de réir mar a oireann don chineál/do na cineálacha iniúchta, i scríbhinn nó go leictreonach (e.g. Excel nó Maximo) ag brath ar an gcás de réir bheartas na Comhairle nó Uisce Éireann atá i bhfeidhm ag an am. Aon mhífheidhmeanna a thuairisciú don mhaoirseoir cothabhála.
(f) Monatóireacht a dhéanamh ar chórais SCADA an ionaid agus coigeartuithe cuí a chur i bhfeidhm ar rialú an ionaid.
(g) Monatóireacht a dhéanamh ar aláraim SCADA an ionaid agus gníomhaíochtaí ceartaitheacha cuí a dhéanamh.
(h) Monatóireacht a dhéanamh ar chóras teileaméadrachta Chomhairle Contae Fhine Gall i líonra dáileacháin an chontae (Uisce agus Draenáil). Aláraim den chineál sin a thuairisciú don iosta cuí i rith uaireanta oibre na Comhairle agus don tseirbhís ainmnithe lasmuigh d’uaireanta oibre i gcónaí de réir bheartas na Comhairle a d’fhéadfadh a bheith i bhfeidhm ag an am. Loga mionsonraithe de gach ní tuairiscithe a choimeád ar chaighdeán a chiallaíonn go bhféadfaí é a úsáid mar fhianaise i rith iniúchta leantaigh (iniúchadh á dhéanamh ag an EPA nó Uisce Éireann mar shampla).
(i) Monatóireacht a dhéanamh ar chóras CCTV an ionaid agus aon ní míchuí a thuairsciú do mhaoirseoir an ionaid nó do gharda slándála an ionaid de réir mar is cuí.
(j) De réir socruithe áitiúla a bheidh i bhfeidhm ó am go ham, a bheith i láthair 15 nóiméad roimh thús na tréimhse sealoibre ionas gur féidir labhairt leis an oibritheoir sealoibre a bhí ag obair romhat.
(k) Eolas a thabhairt don oibritheoir sealoibre atá ag obair i do dhiaidh.
(l) Aon dualgais eile oibríochtúla nó cothabhála a d’fhéadfaí a iarraidh go réasúnach chun feidhmiú ceart agus leantach an ionaid a chinntiú.
MIONSONRAÍ NA FOSTAÍOCHTA
1. SOCRUITHE PINSIN
Tá an fhostaíocht lánaimseartha, buan agus inphinsin.  Beidh ar dhaoine a thagann chun a bheith ina bhfostaithe inphinsin d’údarás áitiúil atá dlite ráta Aicme A de ranníocaíocht ÁSPC a íoc, ranníocaíocht a dhéanamh leis an údarás áitiúil i leith a n-aoisliúntais ar ráta 1.5% dá luach saothair móide 3.5% de luach saothair glan inphinsin (i.e. luach saothair inphinsin lúide dhá uair an ráta bliantúil den phinsean seanaoise ranníocach árachais shóisialta iníoctha ag an uasráta le duine gan chleithiúnaí aosaithe nó leanaí cáilithe).  

Beidh ar dhaoine a thagann chun a bheith ina bhfostaithe inphinsin d’údarás áitiúil atá dlite ráta Aicme D de ranníocaíochtaí ÁSPC a íoc ranníocaíocht a dhéanamh leis an údarás áitiúil i leith a n-aoisliúntais ag ráta 5% dá luach saothair inphinsin. 

Beidh ar gach duine a thagann chun a bheith ina fhostaí inphinsin d’údarás áitiúil ranníocaíocht a dhéanamh leis an údarás áitiúil i leith na Scéime Rialtais áitiúla (Pinsean Ranníocach Chéilí agus Leanaí) ag an ráta 1.5% dá luach saothair inphinsin de réir théarmaí na Scéime. 

2. PROMHADH
I gcás go bhfostaítear daoine nach fostaithe d’Údarás Áitiúil cheana iad beidh feidhm leis na forálacha seo a leanas: 

(a) beidh tréimhse tar éis don fhostaíocht sin teacht i bhfeidhm ina sealbhóidh daoine mar sin fostaíocht ar promhadh, 

(b) is tréimhse bliana a bheidh sa tréimhse seo ach féadfaidh an Príomhfheidhmeannach, dá rogha féin, síneadh a chur leis an tréimhse sin,

(c) Scorfaidh na daoine sin de bheith i seilbh fostaíochta ag deireadh na tréimhse promhaidh mura mbíonn an Príomhfheidhmeannach tar éis a dhearbhú i rith na tréimhse seo go bhfuil seirbhís na ndaoine sin sásúil. 
3. 
PÁNNA & LIÚNTAIS.
PÁNNA:
Tá eolas le fáil thíos maidir leis an scála pánna d’Oibritheoir Ionaid/Rialaitheoir Próiseas Cóireála Uisce, a áirítear ann préimh le haghaidh sealoibre:-
	Pointe ar an scála
	Bunphá Seachtainiúil

	1
	€771.97

	2
	€777.62

	3
	€783.27

	4
	€788.91

	5
	€794.48

	6
	€800.07

	7
	€805.75

	8
	€811.33

	9
	€817.09

	10
	€822.59


LIÚNTAIS ÍOCTHA:
Liúntas Béile: 



€9.55 sa tseachtain
Liúntas Taistil:


2.5 uair sa tseachtain @ am dúbailte
Liúntas Uasghrádaithe Ionaid:
€52.05 sa tseachtain
4. 
AOIS SCOIR. 

Is é 70 bliain d’aois an Aois Scoir.
5.
EARCAÍOCHT 
Féadfaidh údarás áitiúil a shocrú, mar gheall ar líon na ndaoine atá ag iarraidh cur isteach ar chomórtas, nós imeachta gearrliostaithe a dhéanamh. Cinnfidh an t-údarás áitiúil ó am go chéile, líon na ndaoine a dtabharfar cuireadh chun agallaimh dóibh, sna cúinsí seo, agus aird á thabhairt ar líon na bhfolúntas atá le líonadh. 

Déanfar roghnú trí agallamh a dhéanann an t-údarás áitiúil nó a dhéantar thar a cheann. Beidh ar iarrthóirí aon chostais a thabhaíonn siad agus iad ag freastal ar an agallamh a íoc. 

D’fhéadfadh go ndéanfaí painéil a fhoirmiú ar bhonn agallamh dá leithéid. Is féidir go ndéanfaí iarrthóirí a bhfuil a n-ainmneacha ar phainéal agus a shásaíonn an t-údarás áitiúil go bhfuil an cháilíocht a theastaíonn don phost acu agus go bhfuil siad oiriúnach seachas sin d’fhostaíocht, a fhostú laistigh de shaolré an phainéil de réir mar a eascraíonn folúntais chuí. 

Ceanglóidh an t-údarás áitiúil ar dhuine a dtairgtear fostaíocht dó/di, glacadh leis an bhfostaíocht sin laistigh de thréimhse nach mó na 6 seachtain agus má mhainníonn sé nó sí glacadh leis an bhfostaíocht laistigh den tréimhse sin nó tréimhse níos faide a d’fhéadfadh an t-údarás áitiúil a chinneadh dá lánrogha, ní fhostóidh an t-údarás áitiúil an duine sin. 
Ionad Cóireála Uisce Léim an Bhradáin –Oibritheoir Ionaid Sealoibre 

